
ମାସେ ନ ପୂରୁଁ ଆସିବ ।  ଦକ୍ଷିଣସିନ୍ଧୁ ମଧ୍ୟେ ଯେତେ ଗିରି ହେ ।

ସବୁ ବୁଲିଣ ଖୋଜିବ ।  କି ମୋ ବନ୍ଧୁ ହେ ।

କେଶରୀ ବୀରକୁ ଚାହିଁ ।  କହନ୍ତି ତାହାକୁ ପାଶକୁ ରାଇ ଯେ ।

ଖୋଜିବ ପଶ୍ଚିମେ ଯାଇଁ ।  କି ମୋ ବନ୍ଧୁ ହେ ।

ଶ୍ରୀରାମଚନ୍ଦ୍ର ଘରଣୀ ।  ବାରତା ମାସକେ ନ ଦେଲେ ଆଣି ଯେ ।

ଦଣ୍ତ ଦେବି ସତ୍ୟବାଣୀ । କି ମୋ ବନ୍ଧୁ ହେ ।

ଶତବଳ ସେନାପତି ।  ତାହାଙ୍କୁ ରାଇଣ କହନ୍ତି କତି ଯେ ।

ଉତ୍ତରେ ଯାଅ ତଡ଼ତି ।  କି ମୋ ବନ୍ଧୁ ହେ ।

ପୃଥିବୀରେ ସ୍ଥାନ ଯେତେ ।  ସୁଗ୍ରୀବ ତାହାଙ୍କୁ କହିଲେ କେତେ ଯେ ।

ବିଶି କି କହିବି ଗୀତେ ।  କି ମୋ ବନ୍ଧୁ ହେ ।


ଅଥ ସୁନ୍ଦରାକାଣ୍ତ

ଚତୁର୍ଥ ଛାନ୍ଦ

ରାଗ - ସିନ୍ଧୁଡ଼ା


ରାବଣର ବାଣୀ ଶୁଣି ଠାକୁରାଣୀ ବୋଲନ୍ତି ଆରେ ପାମର ।

ରାମ ଜାଣିଥିଲେ ଜୀବନେ ନ ଥାନ୍ତୁ ନ ଥାନ୍ତ । ଏ ଲଙ୍କାପୁର ରେ ।

ନାଶ ଯିବ ସମ୍ପଦ ।  ରାମ ସଙ୍ଗେ ଯେ କଲୁ ବିବାଦ ରେ ।

ଶୁଣି ନାହୁଁ ଧନୁର୍ଗୁଣ ନାଦ ରେ ।  ନିକଟରେ ଅଛି ତୋ ବିପଦ ରେ ।

ତୁ ଛାର ପାପିଷ୍ଠ ଦୁରାଚାର ନଷ୍ଟ ଛୁଇଁବୁ ମୋର ଶରୀଋ ।

ନିଶ୍ଚେ ଜାଣିଥାଅ ତୋତେ ମାରି ମୋତେ ନେବେ ଏଥୁଁ ରଘୁବୀର ରେ ।

ପୋଡ଼ି ଯିବ ଏ ଲଙ୍କା ।  ପର ଯୁବତୀକି ନାହିଁ ଶଙ୍କା ରେ ।

ମରିବାକୁ ନାହିଁ ତୋର ଦକା ରେ ।  ରାମ ପାଇନାହାନ୍ତି ଆଶଙ୍କା ଯେ ।

ଯାହା ତୁ କହୁଛୁ ଅପ୍ରାଧ ପାଉଛୁ ଛିଡ଼ି ନ ପଡ଼େ ରସନା ।

ଛିଡ଼ିବ ଏକାବେଳକେ ଦଶଶିର ରାମ ହେଲେ କୋପମନା ସେ ।

ରଘୁକୁଳକରତା ।  ପାଇ ନାହାନ୍ତି ମୋର ବାରତା ସେ ।

ଖୋଜୁଥିବେ ବନଗିରି ଲତା ସେ ।  ଝୁରୁ ଥିବେ ପାଇଣ କୃଶତା ସେ ।

ଜାନକୀ ବଚନ ଶୁଣି ଦଶାନନ କୋପେ ବୋଲଇ ବଚନ ।

ବେନିମାସେ ମୋତେ ରାମ ଦେଖାଇବୁ ନୋହିଲେ ହେବୁ ବ୍ୟଞ୍ଜନ ଯେ ।

ଏହି ସମୟ ଜାଣି ।  ମିଳିଗଲା ମନ୍ଦୋଦରୀ ରାଣୀ ଯେ ।

କହେ ତ୍ରିଜଟା ହୋଇଣ ବଶ ଯେ ।  ଦେବ ମନ ନ କର ବିରସ ସେ ।

ରକ୍ଷା-ଅସୁରୀଙ୍କି ଶିଖାଇ ରାବଣ ମନ୍ଦିରକୁ ବାହୁଡ଼ିଲା ।

ମନ୍ଦୋଦରୀକି ଘେନି ପୁଣି ପୁଷ୍ପକଯାନପରେ ପହୁଡ଼ିଲା ଯେ ।

